
Publicaziun da fabrica

In basa a l’art. 45 da l’uorden chantu- 

nal davart la planisaziun dal territori 

(Kantonale Raumplanungsverordnung 

KRVO) vain publichada quatras la se- 

guainta dumonda da fabrica:

Patrun  Jochen Richert

da fabrica: Bos-cha 220

 7545 Guarda

Proget  Montascha

da fabrica: da collecturs 

 pro la garascha

Fracziun: Ardez

Lö: Bos-cha, 

 parcella 33353

Zona 

d’ütilisaziun: zona dal cumün

Temp da  24 schner fin

publicaziun: 13 favrer 2015

Exposiziun: Dürant il temp

 da publicaziun as poja

 tour invista dals plans

 pro l’uffizi da fabrica

 in chasa cumünala.

Mezs legals: Protestas sun d’inoltrar

 in scrit dürant il temp

 da publicaziun

 a la suprastanza

 cumünala.

Scuol, als 24 schner 2015

Cumün da Scuol 

Uffizi da fabrica
176.799.093   XZX

Publicaziun ufficiala

Cumün da Scuol

La fundaziun Agentura da Novitads Rumantscha (ANR) 
tschertga per primavaira 2015

– 1 redactura/redactur (50 – 100%)
 (Lieu da lavur: Engiadina/Val Müstair) 

Qualificaziuns giavischadas: schurnalist ni schurnalista 
cun bunas enconuschientschas dal rumantsch (vallader 
e/u puter ev. rumantsch grischun), iniziativa ed abilitad 
d’organisar. 

Nus offrin: In’incumbensa schurnalistica interessanta e 
variada.

Interessentas ed interessents survegnan ulteriurs scleri-
ments dal manader da l’ANR: Guido Jörg (081 250 48 00).

Las annunzias èn d'inoltrar cun las agiuntas usitadas 
enfin ils 30 da schaner 2015 a l’ANR p. m. da Guido Jörg, 
Via da Masans 2, 7000 Cuira

176.798.874

 

die Fische ils peschs

der Karpfen la carpa 

der Kaviar il caviar 

die Krevette, Garnele la crevetta 

der Lachs il salmun 

die Languste la langusta 

die Meerbarbe il barbun da mar 

der Rochen la raja 

der Rollmops il muscardin 

der Saibling il salmelin 

die Sardelle la sardella, antschova 

die Sardine la sardina 

die Seebarbe il barbun da lai 

der Steinbut il turbot 

der Stör il sturiun 

der Thunfisch il ton 

der Walfisch la balena 

der Wels il silur 

der Zander il sander 

Imprender meglder rumantsch

Annunzcha da mort

Cun tristezza piglian nus cumgià da nossa chara

Gilda Gaudenz
10 marz 1924 – 16 schner 2015

Davo üna vita richamaing accumplida ha ella pudü s’indurmanzar in pasch.

In quaid led:

famiglia Melcarne

Rico Zala

Silvio à Porta

Il funaral ha lö in marcurdi, als 28 schner 2015 a las 13.30 illa baselgia San Bastiaun  

a Zernez.

Zernez, ils 16 schner 2015

176.799.148

Scoula per uffants  

cun deport difficil

La «Bergschule Avrona» es gnüda fun-
dada l’on 1955 sco scoula regulara pri-
vata tenor ils princips pedagogics da 
Rudolf Steiner. Quella vouta as laiva dar 
ad uffants da cità, per part our da rela- 
ziuns familiaras difficilas, la pussibiltà 
da pudair frequentar la scoula in ün 
ambiaint natüral. Quist concept ha gnü 
success, da maniera cha vers la fin dals 
ons settanta ha cumanzà la scoula  
d’Avrona a’s concentrar vieplü sün uf-
fants e giuvenils cun difficultats a chasa 
o in scoula. Uschea s’ha müdada la 
scoula d’Avrona plan a plan in üna 
scoula speciala, sustgnüda da l’AI e da-
spö l’on 1987 eir arcugnuschüda dal 
chantun Grischun. 

Vers la fin dals ons 1990 s’haja con-
clüs quist svilup culla separaziun, ad 
Avrona la scoula per scolaras e scolars 
cun deport difficil ed a Scuol la Scoula 
libra pels oters uffants. (anr/mfo)

La scoula ad Avrona daja daspö 60 ons
Differentas occurrenzas in connex cul giubileum

La «Bergschule Avrona» sper 

 Tarasp, chi ha ün grond ed  

important renom fin sur ils 

 cunfins, po quist on far festa. 

Quai in occasiun da seis  

giubileum da 60 ons. Dürant 

quist temp s’ha la scoula  

etablida ad ün’instituziun  

speciala.

«Quist on da giubileum es per nus ün 
motiv da dar ün sguard inavo sün 60 
ons da lavur pedagogica», disch Mayk 
Wendt, ün dals duos manaders da la 
scoula chi’s rechatta sün territori da Ta-
rasp. Ch’el svess s’haja occupà in occa- 
siun da quist giubileum fermamaing 
culla cronica da l’insituziun e saja gnü a 
la conclusiun chi nu s’haja müdà bler 
dürant ils ultims 60 ons. «Güsta uossa, 
da quist temp, faina amo adüna las istes- 
sas occupaziuns da sport ed eveni-
maints specials sco chi gnivan fats da 
seis temp in quist lö», declera’l. E cha 
quist fat saja bain ün segn positiv, ma-
naja Mayk Wendt.

Daspö tschinch ons «in viadi»

Sco cha Wendt disch, es el daspö 
tschinch ons in viadi per gnir a savair 
daplü in connex cul giubileum da la 
«Bergschule Avrona». «Eu n’ha visità 
scolars chi han frequentà la scoula da 
noss’instituziun e magisters chi han in-
strui quia», declera’l. Ch’el haja pudü, 
davo avair fat las retscherchas, far ün bi-
lantsch positiv in quai chi reguarda 
l’instrucziun pedagogica. «Nus spor- 
dschain amo adüna quai chi’d es gnü 

proponü ed eir vivü avant blers ons in 
quista scoula», intuna’l. Cha’l program 
da temp liber d’inviern o eir quel da stà 
saja restà il listess. Dad ir mincha duos 
eivnas a far üna tura da skis, da far part 
al Maraton da passlung engiadinais, 
giovar a hockey ed oter plü s’ha, tenor 
el, verifichà, perquai s’haja mantgnü 
quistas occupaziuns dürant tuot ils ons. 

D’instà as vaja per exaimpel a rampi-
gnar, a far turas alpinas ed oter plü. 
«Quistas occurrenzas, ma eir il far musi-
ca fan plaschair a giuven e vegl e fan 
bain a corp ed orma», declera Wendt. 
Cha tenor sias experienzas fattas dü-
rant ils ultims ündesch ons ch’el lavura 
pella scoula ed ils trais ons ch’el tilla 
maina insembel cun David Brodbeck, 
s’hajan verifichadas las occurrenzas chi 
vegnan sportas e nu sajan perquai neir 
gnüdas müdadas. 

Terapia eir cun agüd dad asens 

Ün exaimpel cha Mayk Wendt man-
zuna es il fat chi ha bod adüna dat asens 
sün l’areal da la scoula ad Avrona a Ta-
rasp. «Quai n’haja rechertscha e vis in 
documainta veglia», declera’l. Eir hoz 
daja asens sün l’areal da la scoula. E 
quai cun success: «Eu poss quia dir cha 
nus vaivan üna scolara chi as dostaiva 
fermamaing da star sü a bunura per ir a 
scoula. Quai nu s’ha müdà, neir cun  
tuot ils sforzs cha nus vain fat. Davo til-
la vaina dit ch’ella saja respunsabla pels 
asens e ch’ella stopcha la bunura ir a tils 
pavlar», quinta il manader da la scoula 
Avrona. In saviond cha las bes-chas 
spettan ad ella per survgnir da magliar, 
s’ha müdà il sistem da la giuvna. «Amo 

hoz sta’la sü sainza ch’ella stopcha gnir 
clomada e va a pavlar las bes-chas», dec-
lera Wendt. E cha davo avair fat sia la-
vur pro’ls asens giaj’la sco tuot ils oters 
scolars a scoula.

Müdà s’ha il barat dad experienzas

«Dürant ils ons s’han müdats ed in-
tensivats las communicaziuns ed ils 
contacts cun otras scoulas obain cun in-
stituziuns superiuras», disch Wendt. 
Chi gnia collavurà intensivamaing cul 
Servezzan psicologic da scoulas dal 
chantun Grischun, cul Servezzan psico-
logic per giuvenils o eir cun l’Uffizi per 
scoulas e sport chantunal e tuot las otras 
instituziuns pertoccas in qualche möd 
da la scoula. «Quists fats s’han müdats 
dürant ils ons causa cha’l temp ed il 
möd da viver s’han müdats», intuna’l. 
Cha quist saja però ün svilup cha’l temp 
maina cun sai e chi fetscha eir bain. 

Instrucziun da 19 scolars

Dals 19 scolars chi vegnan pel mumaint 
instruits illa scoula ad Avrona nu sun 
be trais oriunds dal chantun Grischun. 
«Quist es ün’excepziun», disch Wendt. 
Cha normalmaing deriva plü o main 
üna mità dal Grischun e tschella mità 
da oters chantuns. «Uossa pudaina per-
fin scolar a quatter uffants oriunds da 
l’Engiadina», disch el e manaja cha 
quai nu saja normalmaing uschè. Cha 
dürant ils ündesch ons ch’el s’ingascha 
per la scoula saja quista la prüma vouta 
ch’eir scolars indigens frequaintan la 
scoula. «Quists fats demuossan cha 
nossa scoula s’ha pudü posiziunar illa 
regiun ed eir i’l chantun meglder co fin 

Mayk Wendt (a schnestra) e David Brodbeck mainan la Scoula «Bergschule Avrona» a Tarasp.

quia e quai es bain alch bun», intuna’l. 
Il giublieum dals 60 ons «Bergschule Av-
rona» vain festagià dürant tuot on. 
«Puncts culminants daja per mai min-
cha mais danövmaing», disch Mayk 
Wendt. Cha quels puncts as preschain-
tan in fuorma da referats da perits cun- 
tschaints obain da concerts.  (anr/mfo)

Ulteriuras infuormaziuns as survain sülla pagina 

d’internet: www.bergschule-avrona.ch.

Bulletin 

da lavinas:

telefon 187

Eu sun la glüm dal muond, disch il Segner.
 Joannes 8, 12


